SUKJ.(DN).BIL:600-3/4/1 JLD. 15 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI SELASA, 28 NOVEMBER 2023

YB PUAN HASLINDA BINTI SALLEH (TENANG)
SOALAN 11  (A84)

Adakah lagi inisiatif kad Sihat Johor kepada golongan B40 mendapatkan rawatan di
klinik swasta dan sejauh mana pelaksanaannya serta adakah golongan B40 ini tahu?
Jika tiada, apakah inisiatif yang boleh diperkenalkan kerajaan negeri untuk bantu
rakyat berkaitan penjagaan kesihatan.

JAWAPAN YB TUAN LING TIAN SOON

Untuk makluman Yang Berhormat, Pelaksanaan Kad Sihat Johor telah dilaksanakan
bermula pada Tahun 2018 dan tamat pada 31 Disember 2020 dan telah
memanfaatkan 28,601 penerima individu dan keluarga seluruh negeri Johor. Program
ini dijalankan oleh syarikat Maju Sihat Sdn Bhd (Syarikat Operator) yang telah dilantik
oleh Kerajaan Negeri.

Untuk makluman Yang Berhormat jua, sebagaimana ucapan Belanjawan 2024 oleh
Yang Amat Berhormat Menteri Besar Johor, inisiatif kesihatan di bawah Pejabat
Setiausaha Kerajaan Johor, Bahagian Khidmat Pengurusan lebih menfokuskan
inisiatif kesihatan kepada Penjawat Awam Negeri Johor yang meliputi sebanyak
13,000 orang. Inisiatif kesihatan yang akan dilaksanakan adalah Pakej Pemeriksaan
Kesihatan Menyeluruh Penjawat Awam Negeri Johor dan Perlindungan Insurans
Penjawat Awam melalui myCUEPACSCare.

Selain itu, Kerajaan Persekutuan telah melancarkan Skim Perubatan MADANI.
Penerima Sumbangan Tunai Rahmah (STR) dalam kalangan B40 boleh mendapatkan
rawatan di klinik perubatan swasta (GP) yang berdaftar dibawah Skim Perubatan
MADANI.

Lebih kurang 700,000 isi rumah boleh mendapatkan Rawatan Pesakit Luar Kes-Kes
Akut yang diperlukan di GP secara percuma dan ianya dapat mengurangkan beban
kos rawatan kesihatan disamping meningkatkan kesejahteraan golongan
berpendapatan rendah.

Skim Perubatan MADANI ini telah diluaskan daripada Daerah Johor Bahru sahaja
kepada seluruh Johor kecuali Daerah Mersing. Setakat ini terdapat 259 Klinik telah
berdaftar bawah Skim Perubatan MADANI dan akan terus bertambah.

Kelayakan Skim Perubatan MADANI

Penerima Sumbangan Tunai Rahmah (STR) berkeluarga, warga emas (tanpa
pasangan) dan bujang layak dibawah Skim Perubatan MADANI dan juga Kelayakan
adalah secara automatik.

Rawatan Pesakit Luar Kes-Kes Akut merangkumi:
Demam dan Selsema

Cirit Birit dan Muntah

Terseliuh

Sakit Kepala

Trauma Ringan seperti luka ringan dan lain-lain

Manakala Rawatan yang tidak termasuk adalah 1) Imunisasi Rutin; 2) Saringan
Kesihatan; 3) Rawatan Susulan Penyakit Tidak Berjangkit (NCD) Rutin; 4) Rawatan
Susulan Ibu dan Anak Rutin; 5) Perancangan Keluarga Rutin; 6) Perkhidmatan
Rehabilitasi; 7) Permintaan Ubat tanpa konsultasi doktor; dan 8) Permintaan
Suplemen

Semua orang boleh menyemak kelayakan di laman sesawang atau aplikasi
MySejahtera. Penerima Skim Perubatan MADANI hanya perlu membawa
kad/dokumen pengenalan sahaja ke Klinik yang berdaftar dengan Skim Perubatan
MADANI dan Had manfaat Skim Perubatan MADANI anda akan ditolak selepas
selesai mendapatkan rawatan.

Sekian, Terima Kasih

YB DATUK HAJI PANDAK BIN AHMAD (KOTA ISKANDAR)
SOALAN 12  (A119)

Persatuan Kontraktor Bumiputera Kelas G1&G2 daerah Johor Bahru mendakwa tidak
dapat peluang kerja seimbang dengan bilangan lesen yang dikeluarkan. Kebanyakan
kerja diberikan kepada syarikat konsesi. Apakah tindakan kerajaan membantu
persatuan mereka agar terus aktif dan ahlinya tidak gulung tikar.

JAWAPAN YB TUAN IR. TS. MOHAMAD FAZLI BIN MOHAMAD SALLEH
Syarikat konsesi telah melaksanakan kerja menguruskan dan menyelenggaraan kerja
bagi jalan-jalan di seluruh negeri Johor mengikut skop kontrak yang telah dianugerah.
Ringkasan kerja yang telah dilaksanakan syarikat konsesi sehingga suku ketiga tahun
2023 adalah seperti berikut:

Bilangan Pakej Kerja yang telah dikeluarkan

. Bil. Lantikan
Bil | Gred Kontraktor 01 02 03
1 Kontraktor G1 79 113 95
2 Kontraktor G2 83 132 95
3 | Jumlah 162 245 190

Jumlah keseluruhan lantikan kontraktor G1 & G2 ialah sebanyak 597 kontrak kerja
telah dikeluarkan oleh syarikat konsesi.

Nilai Pakej Kerja yang telah dikeluarkan

Bil Gred Nilai Kerja

Kontraktor Q1 Q2 Q3
1 | Kontraktor G1 RM16,890,560.53 | RM15,933,863.39 | RM10,237,039.20
2 | Kontraktor G2 RM23,083,441.31 | RM38,624,511.75 | RM21,316,079.75
3 | Jumlah RM39,974,001.84 | RM54,558,375.14 | RM31,553,118.95

Jumlah nilai kerja untuk kesemua 597 kontrak kerja yang telah dikeluarkan oleh
syarikat konsesi adalah RM126,085,495.93 dan dianugerahkan kepada semua
kontraktor yang terlibat.

Selain daripada kerja — kerja kerajaan negeri dan syarikat konsesi, pihak kerajaan
melalui JCCD telah mengambil inisiatif untuk melibatkan kontraktor tempatan untuk
menyertai projek mega di negeri Johor. Projek yang dijalankan pihak swasta ini juga
mampu memberi pulangan yang lumayan kepada mereka yang menyertainya.

Baru — baru ini, sebuah program iaitu MRTS Young Entrepreneur Program (MYEP),
sebuah program kerjasama MRT Corp, CIDB & JCCD telah berjaya melahirkan 11
kontraktor muda kategori G1 untuk terlibat di dalam Projek RTS. Program ini telah
berlangsung dari Mac 2023 sehingga September 2023, selama enam bulan dan
mempunyai dua fasa.

Pada Fasa 1 iaitu di tiga bulan pertama, para peserta telah melalui kelas teoretikal
pengurusan projek, kelas pengurusan kewangan, kelas penyediaan bidang
keusahawanan dan kursus amali pembinaan bertempat di ABM Wilayah Selatan dan
selanjutnya di fasa ini, peserta berjaya mendaftar syarikat mereka dengan
Suruhanjaya Syarikat Malaysia (SSM), membuka akaun bank semasa syarikat dan
melalui proses Perakuan Pendaftaran Kontraktor (PPK) dengan Lembaga
Pembangunan Pembinaan Malaysia (CIDB).

Para peserta seterusnya, telah melalui Fasa 2 iaitu on job training di tapak pembinaan
RTS di bawah seliaan pihak MRT yang telah bermula pada 12 Jun 2023 serta program
telah berakhir pada 13 September 2023. Majlis graduasi MRTS Young Entrepreneur
Program (MYEP) juga telah berlangsung pada 2 Oktober 2023 dihadiri oleh para
peserta serta barisan penganjur.

Sebagai lanjutan daripada itu, pihak kerajaan negeri Johor, melalui JCCD telah
menandatangani MOU bersama pihak Malaysia Rapid Transit System Sdn Bhd
(MRTS) bagi memperuntukkan sebanyak RM 800Juta daripada bajet infrastruktur
kepada kontraktor bumiputera untuk melibatkan diri dalam kerja pembinaan dalam
Projek RTS.

Memandangkan projek ini bertempat di Johor Bahru jadi pihak kerajaan berharap lebih
ramai warga kontraktor lebih — lebih lagi yang berada di Johor Bahru untuk turut serta
dalam projek mega seperti ini dan merasai hasil limpahan ekonomi daripada
pembinaan infrastruktur gergasi ini. Sehingga Suku Ketiga 2023, sebanyak
RM135,783,479.10 telah dianugerahkan kepada kontraktor bumiputera bagi
melaksanakan kerja — kerja di tapak Projek RTS, justeru, dapat dilihat peluang
kontraktor bumiputera masih banyak berbaki di dalam peruntukkan yang telah
dipersetujui di antara pihak MRT Corp dan kerajaan negeri.

Ketika ini, projek sedang melalui fasa heavy engineering di mana skop kerja lebih
menjurus kepada kontraktor G4 ke atas sehingga G7, namun seiring berakhirnya fasa
heavy engineering ini, kontraktor kecil iaitu G3, G2 dan G1 akan diberi ruang dan
peluang untuk turut serta dalam projek RTS.

Selain itu, tidak dilupakan juga projek mega minyak dan gas yang berada di
Pengerang. Pada 8 November 2023, pihak JCCD telah mengadakan program

bersama pihak PETRONAS untuk mempelawa lebih ramai kontraktor tempatan
berdaftar sebagai vendor perkhidmatan PETRONAS. Di sesi ini, sebanyak 30 orang
kontraktor tempatan telah diberi pendedahan dengan sistem pendaftaran dan
perlesenan PETRONAS dan sedikit sebanyak perkongsian kategori kerja yang
mendapat permintaan di dalam premis PETRONAS. Ini ialah program awalan dan
program susulan akan dirangka untuk menjadikan lebih ramai warga kontraktor negeri
ini menjadi vendor berdaftar PETRONAS dan merasai limpahan ekonomi hasil
pertumbuhan industri minyak dan gas di negeri Johor.

Harus diingat bahawa negeri Johor ini ialah sebuah negeri membangun dan
keberadaan beberapa projek mega di sini seharusnya diambil peluang oleh penduduk
tempatan untuk turut serta bagi menjana ekonomi, membuka lebih banyak peluang
pekerjaan dan terus memakmurkan lagi tanah air ini menerusi industri pembinaan.
Oleh itu, Kerajaan berharap usaha ini akan membantu melahirkan lebih ramai
kontraktor bumiputera yang kompeten, maju dan berdaya saing untuk terus
berkembang di masa akan datang.

YB TUAN WONG BOR YANG (SENAI)
SOALAN 13  (A149)

Sila nyatakan perancangan Perumahan Rakyat (PPR) dan Rumah Sewa Kerajaan
(RSK) Negeri Johor di Daerah Kulai, khasnya bagi Kawasan DUN Senai.

JAWAPAN YB DATO’ HAJI MOHD. JAFNI BIN MD. SHUKOR

Untuk makluman YB Tuan, buat masa ini pihak Kementerian Pembangunan Kerajaan
Tempatan (KPKT) dan Jabatan Perumahan Negara (JPN) belum ada perancangan
untuk membina Program Perumahan Rakyat (PPR) di daerah Kulai. Manakala bagi
Rumah Sewa Kerajaan (RSK) adalah di bawah peruntukan kerajaan negeri Johor
bermula 1986 sehingga 1998. Tiada peruntukan yang telah dibincangkan selepas
dari tahun 1999 sehingga sekarang.

YB DATUK MOHAMAD NAJIB BIN SAMURI (PARIT YAANI)
SOALAN 14  (A162)

Apakah perancangan Kerajaan Negeri Johor dalam memperkasakan Kolej Yayasan
Pelajaran Johor?

JAWAPAN YB CIK NORLIZAH BINTI NOH

Kerajaan Negeri Johor sentiasa komited dalam memperkasakan bidang pendidikan
dalam negeri Johor. Kolej Yayasan Pelajaran Johor juga tidak terkecuali dalam
perkara ini. Kerajaan Negeri telah menyemak semula pelan tindakan pembangunan
dari segi infrastruktur mahupun pensyarah bagi meningkatkan daya saing dan
kebolehpasaran graduan Kolej Yayasan Pelajaran Johor selaras dengan persediaan
ke arah Kolej Universiti sepertimana surat kelulusan penubuhan Institusi Pendidikan
Tinggi Swasta bertarikh 18 0gos 2022 dari Jabatan Pendidikan Tinggi, Kementerian
Pengajian Tinggi, Malaysia.

Pelan Transformasi dan Pemerkasaan Kumpulan Pendidikan YPJ telah dilancarkan
bermula awal tahun 2023 dengan bantuan pakar dari Deloitte Consulting Malaysia.
Kolej Yayasan Pelajaran Johor adalah yang paling diutamakan dalam pembikinan
pelan ini disamping pembangunan setara Kolej Kemahiran Johor, sebuah lagi kolej di
bawah KumpulanPendidikan YPJ.

Pelan Transformasi dan Pemerkasaan KPYPJ berfokus pada 3 aspek utama iaitu
untuk menjadi institut pendidikan terbaik di selatan tanahair bagi program Hospitaliti,
Kulinari dan Automotif di bawah kerajaan Negeri Johor, Fokus pelan ini juga untuk
menjadikan keusahawanan sebagai pilihan kerjaya graduan dan secara tidak
langsung Kolej Yayasan Pelajaran Johor menjadi institusi yang mampan dari segi
kewangan.

Strategi untuk mencapai aspirasi ini telah dibentuk bagi memastikan matlamat
program transformasi dan pemerkasaan ini tercapai. 13 sub- program yang telah
dirancang akan diimplementasikan bermula tahun 2023 hingga tahun 2025.

Antara gerak kerja yang telah bermula adalah Pelantikan Konsultan sebagai pihak
PMO (Project Management Office), semakan bajet dan penyediaan terperinci deraf
Model Bisnes baharu untuk Kolej Yayasan Pelajaran Johor khasnya dan Kumpulan
Pendidikan YPJ khususnya. Pembentangan kepada YAB Menteri Besar Johor telah
diadakankan pada 8 November bagi perkara bajet dan model bisnes. Perbincangan
seterusnya akan dilakukan pada pertengahan bulan Disember

Selain itu, Perancangan Kerjasama Strategik dengan Pemain Industri hebat di dalam
dan luar negeri Johor juga telah bermula di mana setakat ini terdapat 12 MoU telah
ditandangani dan 13 syarikat lagi menyusul selepas ini.

Untuk sub-program pelantikan kepakaran luar (akademik dan bukan- akademik) pula,
5 orang pakar SME telah diidentifikasi sebagai penasihat yang sesuai untuk Kolej
Yayasan Pelajaran Johor berdasarkan fokus utama program transformasi dan
pemerkasaan KPYPJ. Sesi diskusi yang pertama akan dijalankan pada 22 November
ini untuk berbincang mengenai peranan dan tanggunjawab serta target yang
diletakkan pada SME yang akan dilantik.

Dari sisi lain, beberapa kursus baharu program Diploma iaitu Pengurusan Teknologi
Pejabat, Pengurusan Pelancongan dan Pendidikan Awal Kanak- Kanak serta program
Sarjana Muda Pelancongan dan Sarjana Muda Seni Kulinari akan mula diperkenalkan
di KYPJ bermula tahun hadapan. Kolej Yayasan Pelajaran Johor juga telah menerima
lesen daripada pihak KPT dan KDN bagi pengambilan pelajar antarabangsa yang juga
merupakan syarat untuk membentuk Kolej Universiti. Untuk pengambilan pelajar
antarabangsa, KPYPJ akan bekerjasama dengan pihak Education Malaysia Global
Services (EMGS) bagi mengembangkan lagi target pasaran KPYPJ

Setakat November 2023, Kerajaan Negeri juga telah menyalurkan bantuan kepada
pembangunan pelajar dengan menawarkan Biasiswa Bangsa Johor kepada 40 orang
pelajar KYPJ yang layak sebanyak RM1 juta.

Pembangunan upskilling pensyarah Kolej Yayasan Pelajaran Johor telah menjadi
tonggak utama dalam memperkasa mutu pendidikan di kolej ini. Kerajaan negeri telah
membelanjakan sebanyak RM1.7juta bagi staf akademik KYPJ menyambung
pengajian ke peringkat Sarjana dan Kedoktoran (PhD).

Pembangunan infrastruktur bagi kemudahan pelajar iaitu pembinaan susur gajah dari
asrama kediaman ke blok-blok kuliah telah selesai dibangunkan dengan kos RM300
ribu.

Bagi aktiviti sukan dan rekreasi pelajar pula, kerajaan negeri telah menyumbangkan
sebanyak RM145ribu bagi pembinaan gelanggang futsal.

Dalam masa terdekat, kerajaaan negeri akan terus membantu Kolej Yayasan
Pelajaran Johor bagi melengkapkan infrastruktur dan kemudahan bagi keselesaan
kakitangan dan pelajarnya.

YB PUAN HAJAH ALWIYAH BINTI TALIB (ENDAU)
SOALAN 15  (A23)

Apakah pelan jangka masa pendek pihak kerajaan dalam membantu para petani
khususnya pengusaha tanaman kontan menjelang tibanya Monsun Timur Laut yang
sudah pasti menjejaskan aktiviti serta pendapatan mereka?

JAWAPAN YB DATO’ ZAHARI BIN SARIP

Monsun Timur Laut (MTL) dijangka bermula pada 11 November 2023 sehingga Mac
2024. Kapasiti taburan hujan yang tinggi dan berpanjangan mengakibatkan kawasan
rendah kerap mengalami bencana banjir. Fenomena ini sememangnya memberi
kesan kepada petani akibat kerosakan/kemusnahan tanaman seterusnya
menjejaskan pengeluaran dan pendapatan petani.

Kementerian Pertanian dan Keterjaminan Makanan (KPKM) telah mengeluarkan
Standard of Procedure (SOP) berkaitan langkah siapsiaga menghadapi bencana
kepada semua agensi dibawahnya sebagai persediaan menghadapi Monsun Timur
Laut. Jabatan Pertanian sebagai agensi penyelaras bencana agromakanan telah
mengaktifkan semua bilik gerakan bencana peringkat negeri dan daerah-daerah
sebagai langkah siapsiaga menghadapi bencana. Melalui bilik gerakan ini, penyaluran
maklumat cuaca setempat, amaran awal kejadian banijir, bancian awal maklumat
petani dan jenis tanaman di kawasan yang berisiko banjir, khidmat nasihat
pengembangan pengurusan tanaman seperti jadual penanaman, penyelenggaraan
sistem perparitan dan saliran serta tatacara permohonan bantuan bencana akan
dihebahkan kepada petani bagi mengurangkan kesan sekiranya berlaku bencana.

Untuk rekod, pada tahun 2023, Kerajaan melalui Jabatan Pertanian telah
menyalurkan insentif bantuan bencana Agromakanan yang terbahagi kepada dua (2)
sumber peruntukan utama iaitu Insentif melalui Kementerian Pertanian dan
Keterjaminan Makanan (KPKM) dan Insentif melalui Projek Pembangunan Pertanian
Negeri Johor. Bantuan insentif ini adalah bagi membantu memulihkan projek yang
terjejas dan bukan bertujuan membayar ganti rugi kerosakan akibat bencana. Bantuan
yang disalurkan adalah berbentuk wang tunai (eft) bagi tanaman padi dan ‘in-kind’
iaitu pemberian bahan input pertanian dan mesin kecil untuk lain-lain tanaman dan
industri asas tani.

Sepanjang Januari sehingga Oktober 2023, jawatankuasa bencana negeri telah
menerima permohonan sebanyak 743 melibatkan kerosakan tanaman padi, sayur-
sayuran, buah-buahan, lebah madu, cendawan serta industri asas tani (IAT) dengan
anggaran kerugian sebanyak RM 10.3 juta. Sebanyak RM 100,000.00 peruntukan
daripada Kerajaan Negeri dan RM 1.178 Juta peruntukan daripada Kerajaan
Persekutuan (PPSPA) telah dibelanjakan bagi membantu petani terkesan akibat

bencana banjir. Seramai 410 orang petani/usahawan tani yang layak telah mendapat
manfaat daripada bantuan kerajaan ini. Namun yang demikian, pihak Jabatan masih
menunggu baki peruntukan Persekutuan bagi bantuan tabung bencana tanaman padi
(TBTP) sebanyak RM 779,950.00 melibatkan seramai 333 orang petani terkesan.

Agihan bantuan bencana keseluruhan mengikut daerah adalah seperti berikut:

Daerah Bilangan Petani Nilai Bantuan (RM)
Batu Pahat 104 226,366.00
Segamat 129 352,936.00
Tangkak 206 467,954.00
Muar 36 110,424.00
Kluang 58 216,571.00
Kulai 4 11,920.00
Pontian 12 35,536.00
Mersing 169 547,776.00
Kota Tinggi 23 84,177.00
Johor Bahru 2 4,700.00
743 2,058,360.00

YB TUAN LIEW CHIN TONG (PERLING)
SOALAN 16  (A130)

Jelaskan rancangan jangka panjang dalam pengurusan sisa pepejal, termasuk
“circular economy”, terutamanya sebagai persediaan menjelang tamatnya konsesi
SWM dalam beberapa tahun lagi.

JAWAPAN YB DATO’ HAJI MOHD. JAFNI BIN MD. SHUKOR

Untuk makluman Ahli-Ahli Yang Berhormat, Negeri Johor merupakan negeri yang
menerima pakai Akta Pengurusan Sisa Pepejal dan Pembersihan Awam 2007 [Akta
672] di mana kuasa eksekutif berhubung dengan apa-apa perkara yang melibatkan
pengurusan sisa pepejal di Negeri Johor adalah bawah bidang kuasa Kerajaan
Persekutuan sepertimana seksyen 3, Akta Pengurusan Sisa Pepejal dan
Pembersihan Awam 2007 (Akta 672).

Kerajaan Negeri menyedari isu pengurusan sisa pepejal sering mendapat perhatian
dimana ianya sering dibangkitkan oleh rakyat sebagai pembayar cukai. Justeru, bagi
memastikan pengurusan sisa pepejal dan pembersihan awam memberikan kepuasan
kepada rakyat dari segi perkhidmatan pengurusan sisa pepejal dan pembersihan
awam dan seterusnya bagi menjayakan Agenda Johor Bersih, Kerajaan Negeri
melalui Pihak Berkuasa Tempatan (PBT) telah melaksanakan pelbagai program
pengurangan sisa pepejal dipunca.

Sebagai contoh, pihak Majlis Bandaraya Iskandar Puteri (MBIP) telah mengambil
inisiatif melaksanakan Program Pandu Lalu Kitar Semula (Drive for Save) bersama
syarikat CBH Recycle Sdn. Bhd., Cadangan Pemasangan Sistem Pintar Penstoran di
Bawah Tanah (Smart Deep Collection System), meluaskan dan memperbanyakkan
tong kitar semula di lokasi awam serta menjayakan Program Kelestarian Pendidikan
Local Agenda 21 (LA 21) bagi kategori Sekolah Kebangsaan/Jenis Kebangsaan/
Menengah dan Sekolah Agama.

Selain itu, melalui program Iskandar Puteri Rendah Karbon (IPRK), MBIP telah
meneruskan usaha memperkasa peranan warga bandaraya bagi mengurangkan
pelepasan karbon dalam mendepani perubahan iklim global, diantaranya menerusi
penganugerahan pelbagai Geran Komuniti. IPRK merupakan kerangka bagi
menterjemahkan Pelan Tindakan Iklim Iskandar Puteri 2030 bersama sokongan
rakan-rakan strategik seperti Pihak Berkuasa Wilayah Pembangunan Iskandar
(IRDA), Universiti Teknologi Malaysia (UTM), Jabatan Pendidikan Negeri Johor
(JPNJ) dan SWM Environment Sdn Bhd (SWM Environment).

Konsep ekonomi kitaran atau circular economy merupakan konsep guna, pulang dan
cipta semula (use, return, and re-create) yang mana berbeza dengan linear economy

iaitu beli, guna dan buang (buy, use and throw). Di peringkat Kerajaan Persekutuan,
Jabatan Pengurusan Sisa Pepejal Negara (JPSPN) telah memasukkan elemen
circular economy bagi menggalakkan inisiatif sisa sebagai sumber pendapatan (waste
to money) di dalam penggubalan Dasar Kebersihan Negara.

Oleh itu, bagi melaksanakan industri circular economy ini memerlukan kerjasama
daripada semua pihak. Sehubungan itu, Kerajaan Negeri melalui Majlis Bandaraya
Pasir Gudang (MBPG) dengan kerjasama syarikat pemaju/pelaksana yang akan
dilantik untuk membangunkan dan melaksanakan projek Waste to Wealth di Tapak
Pelupusan Sampah Tanjung Langsat, Pasir Gudang. Projek ini menerapkan elemen
teknologi mesra alam, penghasilan tenaga diperbaharui, memanjangkan jangka hayat
tapak sampah, mengurangkan isu-isu pencemaran alam sekitar dan kitaran ekonomi
melalui janaan tenaga elektrik dan stim.

YB TUAN MUSZAIDE BIN MAKMOR (SEDILI)
SOALAN 17  (A96)

Sedili akan menerima pembangunan pembinaan Hospital Pengajar, sehubungan
dengan itu mohon agar kerajaan membantu pembinaan jalan perhubungan yang
mana dalam masa 4 tahun mendatang tempat ini akan menerima kehadiran
kenderaan yang bertambah ketika itu.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Untuk makluman Yang Berhormat, buat masa ini pihak kerajaan negeri tidak
mempunyai perancangan untuk membina jalan perhubungan ke hospital ini. Namum
begitu, pihak kerajaan melalui JKR Negeri Johor akan menyemak keperluan jalan
perhubungan bagi menerima pembangunan pembinaan hospital pengajar tersebut
dan kertas cadangan mengenai perkara tersebut akan disediakan sekiranyanya
terdapat keperluan di masa akan datang.

YB TUAN CHEW CHONG SIN (MENGKIBOL)
SOALAN 18  (A206)

Berapakah nilai pelaburan langsung asing (FDI) yang telah direalisasikan daripada
Jumlah besar RM 70.6 bilion pelaburan asing bagi tahun 20227

JAWAPAN YB TUAN LEE TING HAN

Yang Berhormat Datuk Speaker, Nilai pelaburan langsung asing (FDI) yang telah
direalisasikan daripada jumlah besar RM70.6 bilion pelaburan asing bagi tahun 2022
adalah seperti berikut :

Untuk sektor pengilangan daripada jumlah pelaburan sebanyak RM14,582,546,105
yang melibatkan projek sebanyak 166 yang telah diluluskan, sejumlah 109 projek yang
telah diraelisasikan iaitu berjumlah RM8,143,657,455 iaitu sebanyak 55.8%. projek
telah di realisasikan

Manakala bagi sektor perkhidmatan, jumlah pelaburan yang telah diluluskan adalah
sebanyak RM51,402,449,315 yang meibatkan projek sebanyak 135 manakal jumlah
pelaburan di sektor perkhidmatan yang telah mula direalisasikan adalah berjumlah
RM51,151,789,236 yang melibatkan jumlah projek adalah sebanyak 51 iaitu sebanyak
99.5% projek telah mula direalisasikan mengikut laporan yang dihantar kepada pihak
MIDA.

Yang Berhormat Datuk Speaker, Berikut adalah pecahan lengkap bagi pelaburan
yang telah direalisasikan pada tahun 2022

Main Sector Total Approved No. of Projects Total No. of Projects  Performance (%)

Investment (RM) Implemented
Investment (RM)

Basic Metal Products 246,340,228 6 245,704,959 5
Fumniture & Fixtures 217,646,201 19 104,274,902 1
Transport Equipment 210,899,428 5 137,051,878 4
Wood & Wood Products 47,531,032 8 38,621,105 4
Miscellaneous 18,078,348 3 18,078,348 3
Beverages & Tobacco 9,831,868 1 9,831,868 1
Rubber Products 6,915,945 2 6,915,945 2
Services 51,402,449,315 135 51,151,789,236 51 99.5%
Information and 51,077,332,341 3 51,077,332,341 3
Communications
Support Services 314,102,582 126 74,456,895 48
Global Establishments 11,014,392 6 0 0

YB TUAN HAJI MOHD YUSLA BIN ISMAIL (SENGGARANG)
SOALAN 19 (A174)

Apakah insentif serta bantuan pihak kerajaan kepada masyarakat Orang Asli di
Senggarang khususnya bagi mereka menambah sumber pendapatan
memandangkan kebanyakan daripada mereka tidak bekerja dan kurang
berkemampuan.

JAWAPAN YB DATO’ ZAHARI BIN SARIP

Pada tahun 2023 peruntukan sebanyak RM 2,647,206.00 telah diagihkan kepada
masyarakat orang asli Negeri Johor yang layak bagi menerima bantuan usahawan
serta ekonomi. Antara bantuan yang telah diagihkan adalah bantuan peralatan
perniagaan, bantuan ternakan, bantuan perikanan, bantuan pertanian dan bantuan
jentera-jentera kecil.

Sebagai contoh, Kerajaan Negeri Johor telah memperuntukkan sebanyak RM
100,000.00 bagi projek ternakan kupang di Kampung Orang Asli Sri Pantai,
Senggarang, Batu Pahat.

YB PUAN HASLINDA BINTI SALLEH (TENANG)
SOALAN 20  (A100)

Apakah kerajaan negeri bercadang untuk menambah baik kemudahan moderm
internet di seluruh sekolah terutama di sekolah luar bandar memandangkan capaian
internet oleh Kementerian Pendidikan Malaysia tidak dapat menampung penggunaan
pembelajaran, pengajaran dan pengurusan sekolah secara kesuluruhannya?

JAWAPAN YB CIK NORLIZAH BINTI NOH

Jabatan Pendidikan Negeri Johor (JPN Johor) bersama Kementerian Pendidikan
(KPM) akan memberi tumpuan kepada tujuh teras utama dengan memastikan
pelbagai inisiatif yang disediakan akan dikekalkan serta ditambah baik mengikut
keperluan. Salah satu teras utama tersebut ialah meningkatkan Pendidikan digital.
KPM komited menyediakan peralatan teknologi maklumat dan komunikasi (ICT) bagi
tujuan pengajaran dan pembelajaran (PdP) di sekolah. Perancangan talian internet
bagi semua sekolah termasuk sekolah luar bandar sehingga tahun 2025 telah
dirancang.

Semua 1193 sekolah di negeri Johor telah dibekalkan talian internet dengan tiada had
kuota pengunaan data internet. Capaian internet menggunakan teknologi connectMe,
wireless broadband dan fiber berdasarkan capaian internet yang terbaik di sekolah
dan ketersediaan infrastruktur internet tersebut. Pembekalan internet ini
menggunakan syarikat telekomunikasi TM, Maxis dan Celcom.

Setiap sekolah dibekalkan 3 unit modem yang ditempatkan di Bilik Guru, Pejabat
Pentadbiran dan Makmal Komputer. Bagi Sekolah Kurang Murid (SKM) mendapat 1
modem yang ditempatkan di Pejabat Pentadbiran.

Projek peluasan talian internet wifi telah dan sedang dilaksanakan di sekolah bagi
memastikan kawasan sekolah mendapat liputan talian internet.
Berikut adalah data pembekalan talian internet di semua 1193 sekolah:

ISP ™ MAXIS CELCOM
FIXED BIZ
PAKE) | [z | praeg | CONNECTME | WIRELESS | FOME | wiRELESS
BROADBAND GOLD
BILANGAN
SEroLan | 431 31 6 279 96 350

YB DATUK HAJI PANDAK BIN AHMAD (KOTA ISKANDAR)
SOALAN 21  (A117)

Apakah program dan usaha agensi dibawah Pengerusi Alam Sekitar dalam memberi
pendidikan berkenaan kesedaran alam sekitar, perlindungan hutan dan biodiversiti,
penggunaan tenaga hijau dan kemampanan sumber boleh diperbaharui melibatkan
peranan komuniti setempat, sekolah-sekolah serta IPT.

JAWAPAN YB TUAN RAVEN KUMAR A/L KRISHNASAMY

Kepelbagaian biodiversiti memberi pelbagai manfaat dan mempunyai implikasi
penting dari segi faedah ekonomi, sekuriti makanan, kestabilan alam sekitar, nilai-nilai
saintifik, pendidikan, rekreasi dan bio keselamatan. Malaysia merupakan salah
sebuah negara yang kaya dengan kepelbagaian biodiversiti. Namun, kekayaan
biodiversiti kini semakin terancam. Pada peringkat global, 42% dari kepelbagaian
genetik tanaman telah pupus dalam setengah abad yang lalu, 27% spesies mamalia
dan 13% daripada spesies burung berada dalam tahap terancam, 35% dari ekosistem
tanah lembap telah musnah atau kering, 14% batu karang telah musnah atau rosak.

Justeru itu, untuk memastikan pengekalan warisan biologi yang unik untuk
kepentingan generasi masa kini dan masa depan, pelbagai usaha proaktif telah
digerakkan oleh kerajaan negeri Johor melalui Perbadanan Bioteknologi dan
biodiversiti negeri Johor (J-Biotech) dan pelbagai agensi yang berkaitan

J-Biotech melaksanakan pengurusan kepelbagaian biologi berpandukan kepada dua
strategi iaitu:

1. Meningkatkan asas pengetahuan saintifik dengan mengkaji dan
mendokumentasikan kepelbagaian biologi di Johor khususnya dan melakukan
kajian untuk menilai nilai langsung dan nilai tidak langsung serta mengenalpasti
perkara-perkara yang mungkin mendatangkan ancaman kepada kehilangan
kepelbagaian biologi dan bagaimana perkara tersebut boleh diatasi. Antara
projek yang telah dilaksanakan adalah:

Projek kajian tumbuhan herba Taman Negara Endau Rompin

Penerbitan buku Seahorses Heritage from Pristine Johor Straits

Projek pembangunan data lengkap genom kuda laut

Projek penyelidikan, pembiakan dan pengekalan kerang gergasi warisan
Negeri Johor dengan kerjasama Universiti Sains Malaysia.

e. Pembangunan pangkalan data JBiodi dan JMarine iaitu laman sesawang
rujukan data yang dibangunkan bertujuan untuk mendokumentasikan
kepelbagaian spesies, mengkaji dan mendokumenkan spesies serta

coow

populasi eksotik yang mengancam kepelbagaian biologi khususnya di
dalam negeri Johor.

2. Strategi kedua adalah meningkatkan kemabhiran, keupayaan dan kecekapan
dengan menghasilkan sekumpulan tenaga manusia yang terlatih,
berpengetahuan dan komited dalam bidang kepelbagaian biologi. Melalui
strategi ini, J-Biotech mengembangkan dan mengorientasikan semula
pendidikan dan program latihan dengan merujuk khusus kepada pemuliharaan
dan penggunaan kepelbagaian biologi secara lestari. Antara program yang
telah dilaksanakan adalah:

a) Program Outreach Konservasi Kawasan Paya Bakau.

b) Program 360° Biodiversity Education iaitu sebuah program latihan dalam
bidang kepelbagaian biologi yang dilaksanakan di Taman Negara Endau
Rompin (PETA) dan disertai oleh pelajar sekolah menengah dari seluruh
negeri Johor.

c) Program 360° Biodiversity Fun Day

d) Program Hippocampus Awareness merupakan sebuah program
pendidikan dan kesedaran berkaitan kuda laut bertujuan bagi memupuk
minat dan meningkatkan kesedaran awam mengenai konservasi kuda laut
melalui pemeliharaan ekosistem marin terutamanya kawasan terumbu
karang.

e) Program Love Our Beach adalah sebuah program pembersihan pantai di
sepanjang perairan negeri Johor yang dilaksanakan bersama — sama
sukarelawan daripada gologan belia negeri Johor.

Pihak Kerajaan amat komited dalam menggalakkan penggunaan sumber biologi
secara lestari melalui bioteknologi bagi menjana sumber kekayaan baharu. Justeru
itu, amat penting bagi sumber-sumber biologi kita ini dipulihara dan dipelihara supaya
ia dapat dibangunkan untuk dijadikan produk-produk berguna seperti ubat-ubatan dan
sebagainya yang boleh menjana pertumbuhan ekonomi negara. Kepelbagai biologi
Malaysia dan Johor khususnya akan terus dipelihara supaya ianya dapat menjadi
platform dan sumber bagi latihan dan pendidikan terutamanya dalam memupuk
kesedaran kepada lebih ramai lagi rakyat Malaysia.

Antara program atau projek yang telah dijalankan dalam memberi kesedaran
mengenai alam sekitar kepada komuniti setempat, sekolah-sekolah serta IPT adalah:

Jumlah
Bil. | Tahun Nama Program/ Projek Bil. Peserta Terlibat Keseluruhan
Peserta
1. Program 360 Biodiversity 157 157
2015 - FunDay
2. 2017 Program 360 Biodiversity 142 142
Education
3. | 2019 Program Hippocampus 80 80
Awareness
4. | 2021 | Program Love Our Beach 50 50
5. | 2023 Program Outreach 88 88
Konservasi Kawasan Paya
Bakau
Kerjasama bersama Pejabat
Program Pemantauan & |Daerah Mersing, Taman Laut
6. | 2023 | Semakan Inventori Kerang Sultan Iskandar (TLSI), 23
Gergasi Warisan Negeri Jabatan
Johor Perikanan Negeri Johor dan
wakil SEA LIFE Malaysia
Penyelam:
J-Biotech (4 orang), SEA LIFE
Malaysia (1 orang), TLSI (5
orang), Jabatan Perikanan
Negeri Johor (5 orang),
Dive Master (1 orang)
Diver Support Team:
J-Biotech (5 orang)
Pemandu bot:
1) TLSI (2 orang)
7. JFS Hero
Peserta — 350 orang 2021 - 2023
Plant to Eat Penerima manfaat — 1,550
orang Peserta —
. | 2021 My Urban Garden Peserta — 167 orang 767 orang
19

Penerima manfaat — 835
orang Penerima
Petani Lestari Peserta — 188 orang manfaat —
Penerima manfaat 188 orang | 9,259 orang
My Urban Garden Penerima manfaat — 2,000
ii. | 2022 orang 2023
Farm to School Penerima manfaat — 2,000 | Peserta—62
orang orang
Farm to School Penerima manfaat — 2,500 Penerima
ji. | 2023 orang manfaat —
Youth Bio-Agri Camp Peserta - 62 orang 2,686.00
Penerima manfaat — 186
orang

Buat makluman Yang Berhormat, ISKANDAR MALAYSIA ECOLIFE CHALLENGE
(IMELC) merupakan projek berimpak tinggi yang dianjurkan oleh Jabatan Pendidikan
Negeri Johor (JPNJ), Pihak Berkuasa Wilayah Pembangunan Iskandar (IRDA) dan
Universiti Teknologi Malaysia (UTM) sejak tahun 2013. Pelaksanaan IMELC bagi
tahun 2023 adalah kolaboratif antara Majlis Bandaraya Iskandar Puteri (MBIP), SWM
Environment Sdn. Bhd., Ranhill SAJ Sdn. Bhd. dan Sunway Iskandar Sdn. Bhd. yang
bertindak sebagai Rakan Utama manakala Majlis Perbandaran Segamat selaku
Rakan Sokongan

Pelaksanaan program IMELC bagi tahun 2023 melibatkan penyertaan 908 buah
sekolah rendah di Johor dan 100,000 orang murid melalui platform laman sesawang
IMELC. IMELC ialah program pendidikan dan kesedaran rendah karbon yang
diterapkan kepada pelajar-pelajar tahun 6 dari sekolah-sekolah di Johor. Terkini,
sebanyak 907 sekolah dan 100,000 pelajar terlibat dalam program ini semenjak ianya
dimulakan pada tahun 2014

Manakala, antara usaha yang dilaksanakan oleh Jabatan Alam Sekitar (JAS) untuk
memberi pendidikan berkenaan kesedaran alam sekitar, perlindungan hutan dan
biodiversiti dan kemampanan sumber boleh diperbaharui adalah:

i.  Menganjurkan dan menyelaras program kesedaran alam sekitar melibatkan
penyertaan orang awam, agensi kerajaan, swasta, NGO dan industri seperti Hari
Alam Sekitar Negara (HASN), Hari Bumi, Pertandingan Debat Alam Sekitar
Antara Institusi Pengajian Tinggi, Sekolah Lestari-Anugerah Alam Sekitar dan
sebagainya.

ii. Jabatan Alam Sekitar tururt menyediakan montaj, video dan infografik bagi

menyampaikan maklumat kepada orang awam selain daripada perkongsian
maklumat melalui media sosial.

iii. Menggalakkan anggota masyarakat terlibat dalam aktiviti pemuliharaan dan
pemeliharaan alam sekitar melalui Program Rakan Alam Sekitar (RAS).

YB PUAN NOR RASHIDAH BINTI RAMLI (PARIT RAJA)
SOALAN 22  (A216)

Minta dinyatakan inisiatif kerajaan menggalakkan usahawan anak muda mempelopori
bidang industri makanan segera atau makanan dan minuman (F&B) agar dapat
bersaing dengan jenama yang berpotensi besar.

JAWAPAN YB TUAN MOHD HAIRI BIN MAD SHAH

Insentif kerajaan menerusi pelaksanaan Program Biz Francais yang dikendalikan oleh
Pernas yang merupakan sebuah agensi di bawah Kementerian Pembangunan
Usahawan dan Koperasi (KUSKOP).

la bertanggungjawab dalam pembangunan industri francais negara. Selain itu Pernas
giat melaksanakan pelbagai aktiviti dan inisiatif berlandaskan keusahawanan dalam
usaha merancakkan industri francais melalui peranan, produk dan perkhidmatan yang
ditawarkan oleh Pernas.

Objektif pelaksanaan program Biz Francais termasuklah untuk :

i. melahirkan lebih ramai usahawan dalam bidang francais dalam kalangan
masyarakat negeri Johor dan sekitarnya dan sekali gus menjana ekonomi
negeri Johor;

il. memberi kesedaran kepada masyarakat khususnya warga negeri Johor
dan sekitarnya berkenaan peranan, produk, dan perkhidmatan Pernas ;

iii. sebagai platform pihak Pernas bekerjasama dengan kementerian dan
agensi peringkat negeri bagi membangunkan perniagaan francais yang
semakin berkembang di Johor dan mengenali jenama-jenama francais
tempatan khususnya dari negeri ini.

Kita sedia maklum, terdapat banyak perniagaan francais tempatan yang berjaya di
negara ini. Antara jenama yang cukup dikenali di peringkat domestik dan
antarabangsa seperti Marrybrown, Smart Reader Kids, Tealive, Global Art dan banyak
lagi.Apa yang cukup membanggakan terdapat juga jenama-jenama francais dan pra-
francais yang berasal daripada negeri Johor yang berjaya dan berkembang maju.

Saya juga berharap Pernas dapat turut bersama-sama pihak kerajaan negeri dan
PUJB untuk mengenalpasti seterusnya melatih, membimbing serta memberi bantuan
pembiayaan kepada usahawan tempatan untuk mereka membangunkan perniagaan
ke arah francais.

YB PUAN FAUZIAH BINTI MISRI (PENAWAR)
SOALAN 23  (A81)

Usaha kerajaan untuk meningkatkan literasi digital dalam kalangan usahawan PMKS
khususnya di luar bandar dan apakah bentuk-bentuk bantuan atau geran yang boleh
di mohon oleh mereka?

JAWAPAN YB TUAN MOHD HAIRI BIN MAD SHAH

Program Pembangunan Perniagaan Usahawan Mikro (BizME) Micro Connector
disediakan oleh SME Corp. Malaysia untuk meningkatkan pengetahuan dalam
kemahiran sedia ada dan mendapatkan kemahiran baru dalam menjalankan
perniagaan. Program ini terbuka kepada perusahaan mikro dan komuniti inklusif untuk
mendapatkan latihan asas, bantuan teknikal serta sokongan untuk mengembangkan
perniagaan dan untuk meningkatkan produktiviti serta menjalankan perniagaan
dengan lebih cekap.

Elemen-elemen untuk membantu meningkatkan kecekapan perusahaan mikro
termasuk:

a) Digitalisasi & Automasi
e Solusi pendigitalan perniagaan / pengkomputeran awan (cloud computing)
seperti:
Penerapan e-dagang dan pemasaran digital
Pengurusan e-pasaran
Sistem Point-of-Sale (POS)
Pengurusan Perhubungan Pelanggan (CRM)
Lain-lain adaptasi teknologi dan aplikasi berkaitan untuk meningkatkan
kecekapan perniagaan

b) Pembinaan Kapasiti Perniagaan
e Adaptasi penggunaan perisian / aplikasi berkomputer yang berkaitan
denganpengurusan perniagaan termasuk sistem perakaunan.
¢ Peralatan dan pekakasan berkaitan perniagaan

c) Pertanian Pintar, Ekonomi Hijau / ESG

Teknologi IOT

Pelaksanaan alam sekitar, sosial dan tadbir urus (ESG)
Sistem pertanian berpusat

Adaptasi teknologi terkini dalam bidang pertanian

Manakala menerusi Perbadanan Usahawan Johor Berhad (PUJB) telah mewujudkan
Pusat Data Usahawan Johor (PADU) yang bertujuan untuk memperkukuhkan lagi
ekosistem dalam bidang keusahawanan serta usaha kerajaan untuk meningkatkan
literasi digital dalam kalangan usahawan PMKS.

Usahawan Johor memerlukan sebuah platform yang mudah diakses bagi rujukan
informasi - Informasi terkini berkaitan peluang perniagaan dan skim - skim bantuan
daripada kerajaan atau agensi yang memerlukan satu sistem pengurusan yang
komprehensif dan cekap.

Bagi memastikan sumber maklumat dapat diakses, dianalisa dan dijadikan sumber
untuk memperbaiki mutu perkhidmatan kepada usahawan dan rakyat umumnya,
maka pengwujudan satu portal yang bersepadu menerusi PADU tepat pada masanya
yang berfungsi :-

a) Untuk mendapatkan maklumat yang tepat berkaitan perkhidmatan yang
ditawarkan termasuk latihan, bantuan, kepakaran dan lain - lain yang berkaitan
dalam bidang keusahawanan.

b) Menjadi rujukan agensi bagi maklumat bantuan yang telah diterima oleh
usahawan di Johor.

c) Memudahkan permohonan penyewaan premis perniagaan

Sehingga kini seramai 42,172 usahawan Johor telah berdaftar.

YB TUAN CHEW CHONG SIN (MENGKIBOL)
SOALAN 24  (A202)

Mengikut jawapan bertulis Sidang Dewan Negeri Johor pada 15 Jun 2023 RM5 Juta
akan diperuntukan bagi Rancangan Tebatan Banjir Sungai Melantai, berdasarkan
RJ5T. Bilakah kolam takungan banjir Sungai Melantai akan dibina dan berapakah kos
projek?

JAWAPAN YB TUAN RAVEN KUMAR A/L KRISHNASAMY

Pihak kerajaan melalui JPS Negeri Johor telah siap melaksanakan rekabentuk
terperinci bagi Rancangan Tebatan Banjir Sg Melantai khusus bagi kawasan Kg
Bentong pada Oktober 2022. Walaubagaimanapun, kebolehlaksanaan projek fizikal
yang telah dirancang adalah perlu melibatkan pengambilan tanah hakmilik
persendirian. Justeru, Stakeholder Engagement akan dilaksanakan untuk
mengkoordinasikan isu pengambilan tanah ini sebelum memuktamadkan skop projek
fizikal.

Kerajaan melalui JPS Daerah Kluang juga dalam masa yang sama telah merangka
dan melaksanakan Pelan Jangka masa pendek beberapa projek di Sg Melantai setiap
tahun secara berperingkat berdasarkan kemampuan kewangan semasa. Berikut
antara projek yang telah dilaksanakan mengikut tahun seperti berikut:-

Kerja-kerja yang telah dilaksanakan di Sg Melantai bagi mengurangkan kekerapan
banijir di Kg Bentong dan kawasan sekitarnya :

Bil. | Tahun PERKARA Kos (RM) Peruntukan
1. | 2019 Kerja-Kerja Mengali Kelodak | 40,150.00 | Negeri
Sungai Melantai Dari CHO0.00
Hingga CH 2500.00 Di
Kg.Bentong Dalam Serta Kerja
Berkaitan,Kluang, Johor.

2. | 2020 Kerja Menggali Kelodak Sg.|43,400.00 | Negeri
Melantai CH 0.00 Hingga CH
2200.00 Serta Kerja Berkaitan,
Kg. Bentong Dalam, Kluang,

Johor.

3. | 2021 Pengukuhan  Tebing  Sungai | 50,000.00 | Negeri
Melantai Di Kampug Bentong
Kluang.

4. | 2022 Kerja-Kerja Pembersihan Dan | 19,900.00 | Negeri

Penggalian Parit Outlet Sungai
Melantai, Kluang.

5. | 2022

Kerja-Kerja Membaikpulih Saliran
Di Downstream Sg. Melantai
Serta Kerja Berkaitan Kg.
Bentong, Kluang, Johor.

18,600.00

Negeri

6. |2022

Kerja-Kerja Pengukuhan Tebing
Sungai Melantai Serta Kerja
Berkaitan, Di Kampung Bentong,
Kluang.

425,500.00

Persekutuan

7. | 2023

Kerja-kerja Pengukuhan Tebing
Sg Melantai Serta Kerja Berkaitan
Di Kg Bentong, Mukim Kluang,
Kluang Johor.

400,000.00

Pembangunan
Negeri (RJI5T)

JUMLAH KESELURUHAN

997,550.00

YB DATO' JEFRIDIN BIN ATAN (KUKUP)
SOALAN 25 (A7)

Berapakah jumlah TMIYC yang sudah siap dibina dan beroperasi di Negeri Johor
serta adakah kerajaan negeri bercadang untuk membina TMIYC Daerah Pontian di
kawasan Kukup yang mempunyai kawasan yang lebih luas serta akses yang cepat
setelah pembukaan Jambatan Sungai Pulai.

JAWAPAN YB TUAN MOHD HAIRI BIN MAD SHAH

Untuk makluman, setakat hari ini Tunku Mahkota Ismail Youth Centre (TMIYC) yang
sudah siap dibina dan beroperasi adalah di Johor Bahru yang dilancarkan dan
dirasmikan oleh Duli Yang Amat Mulia Tunku Mahkota Johor sendiri pada Disember
2020.

Sebagai makluman tambahan, TMIYC Johor Bahru dibina dengan kos pembangunan
bernilai RM14 juta dan memiliki 11 komponen kemudahan di TMIYC antaranya pusat
belia berkumpul, skatepro, rock yard, the stage, mountain bike trail, pump track dan
kiddo ground.

Pembinaan TMIYC ini juga menjadi Indeks Prestasi Utama (KPI) di bawah portfolio
Belia dan Sukan, di mana saya mensasarkan setiap satu daerah dilengkapi dengan
satu TMIYC. Di Muar, TMIYC telah dinaik taraf menggunakan peruntukan
Kementerian Belia dan Sukan pada tahun 2021 dan dijangka siap sepenuhnya pada
April 2024.

Selain di Muar, TMIYC Iskandar Puteri seluas 27 ekar juga sedang dalam pembinaan
selepas Majlis Pecah Tanah disempurnakan DYAM Tunku Mahkota Johor pada
Disember tahun lalu. Pembinaan TMIYC Iskandar Puteri bermula pada suku kedua
tahun ini dan dijangka mengambil masa 18 bulan untuk disiapkan sepenuhnya.

Di Pasir Gudang, TMIYC sedang dalam pembinaan oleh Majlis Bandaraya Pasir
Gudang dengan kos pembinaan berjumlah RM37 juta sebagaimana yang diumumkan
dalam Belanjawan Johor 2023.

Untuk makluman Yang Berhormat Kukup, terdapat cadangan pembinaan TMIYC di
Pontian, walau bagaimanapun lokasi terperinci pembinaan masih dalam
perbincangan lanjut.

27
UNIT DEWAN,
PEJABAT JURUTULIS DEWAN NEGERI JOHOR
NOVEMBER 2023 (ina)



SUKJ.(DN).BIL:600-3/4/1 JLD. 15 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI SELASA, 28 NOVEMBER 2023

YB TUAN WONG BOR YANG (SENAI)
SOALAN 26  (A151)

Memandangkan jumlah respona panggilan ambulans kecemasan Hospital
Temenggong Seri Majaraja Tun Ibrahim (HTSMTI) Kulai pada tahun 2022 dicatatkan
sebanyak 2546 kes, tetapi HTSMTI hanya mempunyai 6 buah ambulan sahaja.
Adakah kerajaan mempunyai rancangan penambahan ambulans untuk HTSMTI
dalam masa terdekat?

JAWAPAN YB TUAN LING TIAN SOON

Bilangan ambulans yang berfungsi dengan baik di Hospital Temenggong Seri
Majaraja Tun Ibrahim (HTSMTI) Kulai adalah sebanyak 6 buah. Selain itu, bagi
menampung keperluan penggunaan ambulans bagi penduduk daerah Kulai, terdapat
2 buah ambulans di bawah Pejabat Kesihatan Daerah Kulai yang turut membantu
HTSMTI dalam menjalankan Perkhidmatan Rawatan Pra Hospital dan Ambulans.
KKM dan JKN Johor sentiasa memantau keperluan ambulans dan akan membuat
permohonan perolehan mengikut keperluan semasa.

Selain membuat perolehan kenderaan ambulan secara berkala, KKM telah
mengambil inisiatif melalui Strategi Lautan Biru dengan menjalinkan kerjasama
dengan agensi yang lain seperti Jabatan Bomba dan Penyelamat Malaysia, Jabatan
Pertahanan Awam Malaysia serta pertubuhan seperti Persatuan St Johns Malaysia
dalam memenuhi keperluan Perkhidmatan Rawatan Pra Hospital dan Ambulans di
bawah koordinasi Pusat Koordinasi Panggilan Kecemasan melalui Projek MERS 999.
Melalui kerjasama ini, ia dapat menguntungkan kedua-dua pihak di mana latihan
pengendalian pesakit semasa kecemasan dapat dikongsi bersama.

Sekian, Terima Kasih

YB PUAN HAJAH ALWIYAH BINTI TALIB (ENDAU)
SOALAN 27  (A26)

Apakah rancangan pihak kerajaan dalam mengindahkan serta menaik taraf kawasan
rekreasi persisiran laut Kampung Sri Lalang bersebelahan Dataran Kembara
memandangkan ianya berpotensi menjadi tempat tarikan istirehat serta riadah
masyarakat setempat dan pelancong?

JAWAPAN YB TUAN RAVEN KUMAR A/L KRISHNASAMY

Kerajaan negeri melalui Majlis Daerah Mersing sememangnya mempunyai
perancangan bagi mengindahkan dan menaiktaraf kawasan tersebut. Antara
perancangan tersebut adalah menaiktaraf laluan pejalan kaki dan kemudahan lain
termasuk pencahayaan.

Bagi melaksanakan perancangan tersebut pihak Majlis Daerah Mersing akan
mengemukakan permohonan peruntukan kepada Kerajaan Negeri dan Kerajaan
Persekutuan.

YB PUAN HASLINDA BINTI SALLEH (TENANG)
SOALAN 28  (A99)

Apakah perancangan jangka pendek dan jangka panjang bagi mengatasi masalah
Kompleks Institut Pendidikan Tenang yang terbiar dan menjadi gajah putih serta
dicemari masalah sosial seperti masalah kecurian dan menjadi sarang penagih
dadah?

JAWAPAN YB CIK NORLIZAH BINTI NOH

Hasrat utama Kementerian Pendidikan Malaysia (KPM) merancang dan membina
kuarters adalah untuk membantu warga pendidik yang belum mampu memiliki
kediaman sendiri. Pembinaan Kuarters Institusi Pendidikan (KIP) Tenang yang
terletak bersebelahan dengan Sekolah Menengah Kebangsaan Kamarul Ariffin, Labis,
Segamat adalah bagi kegunaan guru-guru dan kakitangan pendidikan di kawasan
sekitar Labis. Kuarters ini telah siap dibina dan boleh digunakan pada tahun 2008.
Kuarters ini mempunyai 5 Blok yang mengandungi 40 unit buah rumah berkelas F.
Sepanjang tempoh dua (2) tahun setelah pembukaannnya, kuarters ini hanya
mempunyai beberapa penghuni sahaja dan kemudian ditinggalkan kosong setelah
penghuni berpindah keluar kerana membeli rumah sendiri atau menyewa rumah di
kawasan sekitar yang lebih murah.

Faktor utama yang menyebabkan tiada pengisian ialah guru-guru dan kakitangan
pendidikan tidak berminat untuk menduduki kuarters ini disebabkan pemotongan
penuh elaun Imbuhan Tetap Perumahan (ITP) dan separuh dari elaun Bantuan Sara
Hidup (COLA). Ini mendorong warga pendidikan memilih untuk menyewa sebuah
rumah yang lebih murah berbanding tinggal di kuarters.

KPM dengan kerjasama [IlUM Entrepreneurship and Consultancies Sdn. Bhd. telah
melaksanakan Kajian Mengoptimumkan Penggunaan Kuarters Guru Tidak
Berpenghuni Milik Kementerian Pendidikan Malaysia bermula Mei 2022 sehingga
Oktober 2023. Objektif kajian ini adalah untuk mendapatkan cadangan penyelesaian
dan hala tuju pengurusan kuarters kosong milik KPM.

Pihak konsultan telah mengutarakan tujuh (7) cadangan untuk mengoptimumkan
penggunaan kuarters pendidikan tidak berpenghuni dan terbiar berdasarkan kepada
kriteria penilaian keadaan bangunan Building Condition Asessment (BCA) serta
lokaliti dan kos. Cadangan-cadangan tersebut adalah seperti berikut :

i. C1- Kekal Sebagai Kuarters Guru

ii. C2-— Tukar Fungsi
ili. C3- Guna Sama dengan Agensi Lain
iv. C4 - Sewaan Awam

v. C5 - Pindah Milik / Jual Kepada Agensi Lain/Awam
vi.  C6 — Syor Roboh dan Bina Semula
vii. C7 — Syor Roboh

Hasil penemuan analisis Building Condition Asessment (BCA) bagi bangunan KIP
Tenang ini adalah berskala BCA 2 iaitu rosak, perlu diselenggara dan boleh diduduki.
Skala lokaliti pula adalah sangat strategik kerana terdapat beberapa buah sekolah
berdekatan dan jarak kuarters dengan akses perkhidmatan asas kurang daripada 3
km. Manakala anggaran nilai sewaan semasa di kawasan ini adalah dalam lingkungan
RM300-RM500 sahaja.

Sehubungan itu, syor dan cadangan pihak konsultan terhadap kuarters ini setelah
dinilai dari segi penilaian keadaan bangunan dan skala lokaliti serta faktor
sosioekonomi adalah C2 - Tukar Fungsi. Bangunan kuarters ini dicadangkan untuk
diselenggara dan ditukar fungsi kepada kegunaan selain kuarters pendidikan.

Lawatan tapak telah diadakan oleh YB Exco Pendidikan dan YB Adun Tenang pada
10 November 2023 yang lalu dan lawatan ini turut dihadiri oleh Pegawai Pendidikan
Daerah Segamat dan pegawai dari Jabatan Pendidikan Negeri Johor. YB Adun
Tenang telah mencadangkan kuarters ini dijadikan rumah mesra rakyat berdasarkan
kepada permintaan tinggi warga setempat untuk membeli kediaman sendiri yang lebih
murah. Syor dan cadangan YB Adun Tenang ini adalah bertepatan dengan cadangan
C5 — Pindah Milik / Jual kepada Agensi Lain/Awam. Cadangan ini akan diangkat
kepada pihak KPM untuk pertimbangan sewajarnya.

Pelan pelaksanaan cadangan-cadangan mengoptimumkan penggunaan kuarters
tidak berpenghuni dan terbiar ini dibahagikan kepada tiga (3) jangkamasa berikut :

a. Jangka Masa Pendek (Tahun Sasaran 2025)
- Melaksanakan kerja-kerja penyelenggaraan bagi kuarters-kuarters yang
dicadangkan kekal sebagai kuarters guru (C1) dan guna sama (C3).

b. Jangka Masa Sederhana (Tahun Sasaran 2030)
Melaksanakan kerja-kerja selenggara dan proses-proses berkaitan bagi
kuarters-kuarters yang dicadangkan tukar fungsi (C2), sewaan awam (C4) dan
pindah milik (C5).

C. Jangka Masa Panjang (Tahun Sasaran 2035)
- Melaksanakan kerja-kerja perobohan dan bina semula bagi kuarters-kuarters
yang dicadangkan syor roboh dan bina semula (C6) dan syor roboh (C7).

YB TUAN MUSZAIDE BIN MAKMOR (SEDILI)
SOALAN 29  (A94)

Mohon supaya permohonan van ambulans di Klinik Kesihatan Sedili Besar diadakan,
memandangkan perkhidmatan kepada penduduk setempat hanya ada satu van
ambulans sahaja di Klinik Kesihatan Tanjung Sedili yang tersedia. Sedangkan
keperluan penggunaannya dalam satu-satu masa adalah sangat tinggi.

JAWAPAN YB TUAN LING TIAN SOON

Klinik Kesihatan Sedili Besar menerima kedatangan harian pesakit seramai 50 orang
sehari. Manakala kes-kes kecemasan direkodkan kurang daripada 5 kes sebulan.
Pada masa ini, Klinik Kesihatan Sedili Besar tidak menawarkan perkhidmatan
ambulans memandangkan tiada perjawatan Pemandu di fasiliti tersebut. Walau
bagaimanapun, semua kes-kes kecemasan di Klinik Kesihatan Sedili Besar adalah di
bawah liputan perkhidmatan kecemasan dan ambulans Klinik Kesihatan Tanjung
Sedili yang jarak antara fasiliti adalah hanya 6km sahaja.

Sekian, Terima Kasih

YB TUAN HAJI MOHD YUSLA BIN ISMAIL (SENGGARANG)
SOALAN 30  (A208)

Memandangkan pihak Ranhill SAJ akan membina tangki baru untuk kawasan
Senggarang di Bukit Batu, apakah cadangan pihak Ranhill SAJ mengenai Tangki
Senggarang lama yang tidak digunakan memandangkan kawasan tersebut tidak
selenggara baik hingga ditumbuhi semak samun / pokok-pokok besar.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Perancangan terperinci harus dilakukan oleh pihak Ranhill SAJ dalam memastikan
sistem operasi bekalan air bersih kekal stabil khususnya dikawasan sekitar
Sengarang. Oleh itu, pembinaan tangki baru di Kawasan Sengarang yang telah
dirancangkan adalah perlu bagi meningkatkan simpanan air dan menstabilkan
bekalan air kepada pengguna bagi mengimbangi permintaan bekalan air bersih yang
dijangka meningkat pada masa akan datang.

Hal ini meliputi tangki air yang sedia ada kerana masih lagi aktif digunakan serta
dioperasikan bagi membekalkan air kepada penduduk sekitarnya.

Sementara itu, bagi kerja-kerja pemotongan rumput serta pemotongan pokok-pokok
besar yang dikategorikan sebagai kerja penyelenggaraan dan pembersihan adalah
melalui penjadualan khusus atau berkala yang akan dilaksanakan secara
berperingkat dalam masa terdekat ini.

YB TUAN ANUAR BIN ABD. MANAP (PEMANIS)
SOALAN 31 (A13)

Apakah usaha kerajaan bagi menggalakkan rakyat terutama pengguna motorsikal
menukar kenderaan mereka kepada kenderaan berasaskan elektrik atau EV? Adakah
sebarang insentif yang disediakan kepada rakyat dan bilakah kerajaan dijangka akan
menguatkuasakan sepenuhnya penggunaan kenderaan EV di Johor?

JAWAPAN YAB MENTERI BESAR

Untuk makluman Yang Berhormat, berdasarkan Pelan Hala Tuju Peralihan Tenaga
Negara, Malaysia mensasarkan untuk mempercepatkan pertumbuhan syer
penembusan kenderaan elektrik dua roda (E2W) kepada 80% berbanding
keseluruhan syer kenderaan menjelang 2050.

Belanjawan Persekutuan 2024 telah mengumumkan Skim Galakan Penggunaan
Motosikal Elektrik kepada rakyat berpendapatan tahunan RM120,000 ke bawah
dengan nilai rebat tunai sebanyak RM2,400. Insentif yang diumumkan oleh kerajaan
ini mampu menarik minat pembeli motosikal elektrik dan ianya merupakan inisiatif
yang baik yang diumumkan oleh kerajaan persekutuan.

Kerajaan Negeri juga telah melancarkan rangka kerja Johor Green Deal yang
bertujuan untuk mewujudkan persekitaran rendah karbon dan lestari serta bertindak
sebagai panduan kepada negeri Johor dalam melaksanakan inisiatif- inisiatif
pembangunan hijau berdasarkan lima (5) tonggak utama yang digariskan. Salah satu
tonggak utama di bawah rangka kerja Johor Green Deal ini adalah pengangkutan dan
mobiliti.

Di bawah tonggak pengangkutan dan mobiliti, hasil yang ingin dicapai oleh Kerajaan
Negeri adalah meningkatkan kemudahan infrastruktur pengecasan EV di semua pusat
komersial, bangunan kerajaan dan stesen minyak. Selain itu, untuk menggalakkan
lebih ramai pengguna untuk memilih kenderaan EV berbanding kenderaan petrol atau
diesel, Kerajaan Negeri juga akan bekerjasama erat bersama Kerajaan Persekutuan
khususnya Kementerian Pengangkutan (MOT) dan Kementerian Sumber Asli, Alam
Sekitar dan Perubahan Iklim (NRECC). Kerjasama ini adalah penting kerana untuk
memperbanyakkan penggunaan kenderaan EV, ianya perlu selari dan seiring dengan
dasar di peringkat persekutuan dari segi perundangan, insentif yang diberikan serta
dasar hala tuju masa depan pengangkutan negara bagi memastikan ianya dapat
dijayakan dengan baik dan tersusun.

Selain itu, insentif berkaitan kenderaan elektrik akan diteliti oleh Kerajaan Negeri bagi
melengkapi insentif di peringkat kerajaan persekutuan melalui Jawatankuasa Kerja
Pengangkutan dan Mobiliti di bawah Majlis Pembangunan Hijau Negeri Johor.

Dalam masa yang sama, Pihak Berkuasa Wilayah Pembangunan Iskandar (IRDA)
melalui kerjasama dengan Pihak Toyama City Jepun di bawah program City-to-City
Collaboration between Iskandar Malaysia and Toyama City, sedang menjalankan
kajian bertajuk Kebolehlaksanaan Kenderaan Motosikal Elektrik Dua Roda dengan
Konsep Penukaran Bateri. Kajian selama 3 tahun ini dijangka akan memberikan
cadangan mekanisme terbaik bagi inisiatif ini termasuk cadangan insentif, model
bisnes yang bersesuaian, dan tindakan kerajaan yang perlu untuk menjayakan
penggunaan motosikal elektrik.

Tumpuan utama untuk Kerajaan Negeri pada masa ini ialah menggalakkan
pembangunan infrastruktur sokongan berkaitan seperti pusat pengecasan dan
sebagainya dan sekaligus membantu Malaysia mencapai aspirasi yang dinyatakan di
dalam Pelan Hala Tuju Peralihan Tenaga Negara.

Sekian, terima kasih.

YB TUAN CHEN KAH ENG (STULANG)
SOALAN 32  (A112)

Dalam sesi permukiman Malaysia-Singapura baru-baru ini, apakah hasil
perbincangan atau persefahaman yang dicapai dalam pembangunan Johor?

JAWAPAN YAB MENTERI BESAR

Sesi Permukiman Pemimpin-Pemimpin Malaysia-Singapura Ke-10 telah diadakan
baru-baru ini pada 29 dan 30 Oktober 2023 di Singapura. Sesi ini merupakan
mekanisme dua hala peringkat tertinggi di antara kedua-dua negara yang diadakan
secara bergilir sejak 2007.

Perdana Menteri Datuk Seri Anwar Ibrahim dan Perdana Menteri Singapura Lee Hsien
Loong telah mengadakan pertemuan empat mata dan Mesyuarat Delegasi Malaysia-
Singapura. Beberapa isu utama yang dibincangkan semasa Sesi Permukiman Ke-10
ini termasuklah langkah-langkah dalam menambahbaik kesalinghubungan, usaha-
usaha untuk memperkukuh kerjasama ekonomi di antara kedua-dua negara dan
meneroka peluang kerjasama dalam tenaga boleh baharu.

Sesi Permukiman ini merupakan platform perbincangan dua hala yang penting untuk
kedua-dua negara menilai perkembangan kerjasama sedia ada, meneroka inisiatif-
inisiatif baharu yang berkepentingan bersama, mencari penyelesaian bagi isu-isu
yang tertunggak serta menetapkan hala tuju hubungan dua hala di antara Malaysia
dan Singapura. Hasil perbincangan atau persefahaman yang di capai dalam
pembangunan Johor adalah Kumpulan Kerja Hubungan Pengangkutan akan
bekerjasama rapat untuk mengukuhkan infrastruktur dan ketersambungan rentas
sempadan antara Singapura dan Johor.

Agensi pengangkutan dua negara turut mencapai kemajuan dalam mengukuhkan
rangkaian pengangkutan dan memudahkan penumpang, dengan meningkatkan
kekerapan perkhidmatan bas rentas sempadan dan memperkenalkan perkhidmatan
feri baharu. Tambahan lagi, projek Sistem Transit Rapid (RTS) Johor Bahru-
Singapura telah menunjukkan kemajuan projek yang positif. RTS akan
menghubungkan Bukit Chagar di Johor Bahru dan Woodlands North dengan kapasiti
puncak 10,000 penumpang sejam, sekali gus membantu mengurangkan kesesakan
di sepanjang Tambak dan mengukuhkan lagi hubungan antara Malaysia dan
Singapura.

Selain itu, Jawatankuasa Khas SEZ Johor-Singapura sedang memperhalusi
pelaksanaan dan perkara berkaitan. SEZ tersebut akan mengukuhkan ekonomi
dengan meningkatkan hubungan rentas sempadan untuk produk, pelaburan dan

mereka yang terlibat. MoU SEZ Johor-Singapura dijadual ditandatangani pada
Januari 2024.

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI SELASA, 28 NOVEMBER 2023

YB DATO' IR. HASNI BIN MOHAMMAD (BENUT)
SOALAN 33  (A137)

Minta dinyatakan apakah keputusan yang dicapai semasa ‘Leader’s Retreat’
Malaysia—Singapura baru-baru ini yang melibatkan kepentingan Negeri Johor secara
langsung.

JAWAPAN YAB MENTERI BESAR

Sesi Permukiman Pemimpin-Pemimpin Malaysia-Singapura Ke-10 telah diadakan
baru-baru ini pada 29 dan 30 Oktober 2023 di Singapura. Sesi ini merupakan
mekanisme dua hala peringkat tertinggi di antara kedua-dua negara yang diadakan
secara bergilir sejak 2007.

Perdana Menteri Datuk Seri Anwar Ibrahim dan Perdana Menteri Singapura Lee Hsien
Loong telah mengadakan pertemuan empat mata dan Mesyuarat Delegasi Malaysia-
Singapura. Beberapa isu utama yang dibincangkan semasa Sesi Permukiman Ke-10
ini termasuklah langkah-langkah dalam menambahbaik kesalinghubungan, usaha-
usaha untuk memperkukuh kerjasama ekonomi di antara kedua-dua negara dan
meneroka peluang kerjasama dalam tenaga boleh baharu.

Sesi Permukiman ini merupakan platform perbincangan dua hala yang penting untuk
kedua-dua negara menilai perkembangan kerjasama sedia ada, meneroka inisiatif-
inisiatif baharu yang berkepentingan bersama, mencari penyelesaian bagi isu-isu
yang tertunggak serta menetapkan hala tuju hubungan dua hala di antara Malaysia
dan Singapura. Hasil perbincangan atau persefahaman yang di capai dalam
pembangunan Johor adalah Kumpulan Kerja Hubungan Pengangkutan akan
bekerjasama rapat untuk mengukuhkan infrastruktur dan ketersambungan rentas
sempadan antara Singapura dan Johor.

Agensi pengangkutan dua negara turut mencapai kemajuan dalam mengukuhkan
rangkaian pengangkutan dan memudahkan penumpang, dengan meningkatkan
kekerapan perkhidmatan bas rentas sempadan dan memperkenalkan perkhidmatan
feri baharu. Tambahan lagi, projek Sistem Transit Rapid (RTS) Johor Bahru-
Singapura telah menunjukkan kemajuan projek yang positif. RTS akan
menghubungkan Bukit Chagar di Johor Bahru dan Woodlands North dengan kapasiti
puncak 10,000 penumpang sejam, sekali gus membantu mengurangkan kesesakan
di sepanjang Tambak dan mengukuhkan lagi hubungan antara Malaysia dan
Singapura.

Selain itu, Jawatankuasa Khas SEZ Johor-Singapura sedang memperhalusi
pelaksanaan dan perkara berkaitan. SEZ tersebut akan mengukuhkan ekonomi
dengan meningkatkan hubungan rentas sempadan untuk produk, pelaburan dan
mereka yang terlibat. MoU SEZ Johor-Singapura dijadual ditandatangani pada
Januari 2024.

YB DATO' IR. HASNI BIN MOHAMMAD (BENUT)
SOALAN 34  (A136)

Minta dinyatakan sama ada kerajaan negeri akan mengkaji dan merasionalisasi
peranan dan fungsi syarikat pemilikan kerajaan negeri serta memperkukuh dan
menstruktur semula, jika bersesuaian.

JAWAPAN YAB MENTERI BESAR

Terima kasih Yang Berhormat Benut. Untuk makluman, kajian ini telah dilaksanakan
dan syor-syor yang dicadangkan adalah:

1.

4.

5.

Penjajaran semula aktiviti teras badan berkanun negeri (BBN) dan syarikat
berkaitan kerajaan (GLC).

Mewujudkan sumber pendapatan yang mampan dan mengoptimumkan
kecekapan perniagaan.

Mewujudkan badan pemantauan utama (PMO) untuk mengukuhkan tadbir urus
dan ketelusan.

Mewujudkan polisi pelaburan dan pemantauan pelaburan.

Mengukuhkan tadbir urus kewangan BBN dan GLC.

Walau bagaimanapun, syor-syor ini perlu diperhalusi perlaksanaannya dan perlu
mendapatkan ketetapan secara dasar.

Namun begitu, di peringkat Perbendaharaan Negeri Johor, pemantauan bagi prestasi
BBN dan GLC sentiasa dilakukan melalui pemantauan prestasi kewangan tahunan
dan prestasi kewangan setiap sukuan tahun.

Sekian, terima kasih.

